
Marrëveshja Prag e Sfidës së Mijëvjeçarit në Shqipëri 
PËRSHKRIMI I PROJEKTIT 
Krijimi i një Procesi Efikas e Transparent për Regjistrimin e Biznesit në Shqipëri   

Një biznesmen po kërkon datën e gjyqit ku 
do të vendoset për regjistrimin e biznesit 
të tij. – QKR do t’i lejojë atij ta regjistrojë 
biznesin online brenda një dite të vetme. 

VËSHTRIM I PËRGJITHSHËM
Regjistrimi i një biznesi në Shqipëri duhet të jetë një proces me 
kosto të ulët, efikas dhe transparent. Komponenti i Regjistrimit 
të Biznesit në projektin e Marrëveshjes së Pragut të Sfidës së 
Mijëvjeçarit për Shqipërinë mbështet Qeverinë e Shqipërisë në 
krijimin e një Qendre Kombëtare të Regjistrimit të Biznesit (QKR), 
që do të ofrojë një proces “one-stop-shop” për regjistrimin e 
bizneseve. Kjo qendër do të ofrojë një sistem TI dhe regjistrim 
brenda një dite, duke u mundësuar kompanive të reja të regjistrojnë 
bizneset e tyre njëkohësisht pranë autoriteteve tatimore, atyre të 
sigurimit shoqëror dhe Inspektoriatit të Punës.  

Marrëveshja dyvjeçare e Pragut të Sfidës së Mijëvjeçarit për 
Shqipërinë, prej 13.85 milionë dollarësh ndërmjet Qeverisë së 
Shqipërisë dhe Korporatës së Sfidës së Mijëvjeçarit, e zbatuar 
nga USAID, ndihmon qeverinë shqiptare për të përmirësuar 
performancën në administratën tatimore, prokurimin publik dhe 
regjistrimin e biznesit, përmes përmirësimeve legjislative dhe 
zgjidhjeve të ofruara nga TI.

AKTIVITETET KRYESORE
Komponenti i projektit për Regjistrimin e Biznesit po punon për të 
arritur rezultatet në vijim:
Zhvillimi Kuadri të Ri për Regjistrimin. Projekt-ligji për regjistrimin e 
biznesit parashikon krijimin e një regjistri tregtar dhe zhvillimin e një 
procesi regjistrimi ‘one-stop-shop’.   
Krijimi dhe Funksionimi i QKR. Kjo përfshin planifikimin për stafin, 
zyrat, pajisjet e QKR, si dhe transferimin e regjistrave aktualë 
tregtarë në QKR. 
Integrimi i Procesit të Regjistrimit të Biznesit mbi Bazën e TI.  
Regjistri elektronik tregtar do të ketë ndërveprim të plotë me 
agjencitë e tjera të qeverisë shqiptare. Publiku do të ketë qasje 
përmes Internetit në të gjitha shërbimet dhe informacionet që lidhen 
me regjistrimin e bizneseve. 
Rritja e Ndërgjegjësimit dhe e Zbatueshmërisë së Kuadrit të Ri 
Ligjor. Publiku do të prezantohet me konceptin e QKR përmes një 
fushate të gjerë në mbarë vendin.

REZULTATET E DERITANISHME 

• Ligji i ri për QKR është miratuar nga Këshilli i Ministrave dhe 
miratimi nga Parlamenti pritet në të ardhmen e afërt.  

• Procesi i prokurimit për kompjuterat dhe pajisjet e tjera të QKR 
është në vazhdim e sipër.

• Sistemi i regjistrit elektronik tregtar është në proces testimi. 
• Kanë përfunduar planet për informimine publikut mbi ligjin për 

QKR dhe shërbimet që lidhen me të. 

